Дарс г1уц1ана ва бачана Батиева Динара Кехурзаевналъ


Авар мац1

6 класс

Дарс – х1ай

Рик1к1ен

 Дарсил мурад: 

· Рик1к1еналъул х1акъалъулъ лъай щула гьаби

· Ц1алдохъабазул творческияб махщел куцай

· Авар мац1алдехун рокьи ц1ик1к1инаби

 Х1ажатал алатал:  слайдал, мультипроектор,  карточкаби, «Хазина»  - халкъиял асаразул т1ехь.

Цебеккунисеб х1адурлъи: 
· Рик1к1еналъул х1акъалъулъ слайдал х1адур гьарила

· Карточкаби х1адурила

· Сценарий хъвала

· Баллазул карточкаби (баг1араб кьераб)

· Лъимал цебеккунго рик1к1ен такрар гьабизе ва гьел гъорлъ ругел кицаби, бицанк1аби лъазаризе т1амила

· Шапакъатал росила

Дарсил ин:

Учитель:  Жакъа х1аялъул къаг1идаялда т1обит1улеб дарсида , х1урматиял ц1алдохъаби, нилъеца  щ1ла гьабизе буго рик1к1еналъул х1акъалъулъ лъай.

    Нуж рикьизе ккола  лъабго командаялде. Жиб-жиб бит1араб жавабалъе нужее щвезе буго гьаб  цо-цо баллалъул къимат бугеб гьаб карточка.  Х1аялъул ахиралда гьел  карточкабазул къадар ц1ик1карал бергьараллъун рик1к1уна. Дие кумек гьабизе буго  лъик1 ц1алулел ц1алдохъабаз- гьел руго жюри.

          1 Т1адкъай.                                                     Слайд  3                         
                  Нужерго командаязде ц1ар ургъе, рик1к1ен гьоркьоб бугеб.  Бищунго лъик1аб ц1аралъе – балл.              Заман – 30 секунд.

            2. Т1адкъай.                                        Слайд  4-16
              Гьаб кици лъуг1изабе:       (иргадал командаязе кици ц1алила)             
                   1.Цин гьабизе к1ух1аллъани,  (к1иц1ул гьабизе ккола)

                   2.Цо къоялъ цебе бекьараб жо     (анкьица цебе бижула)
                   3.К1иго г1абдал ургъани,  (к1иго г1акъил лъугьунев)

                  4.Нусго гьудуласул хайиралдаса    (цо тушманасул зарар к1удияб)

                  5.Цо бетералда лъик1 лъала,   (к1иго бет1ералда дагьабги лъик1 лъала)

                  6.Цояв г1адалав вугони, дандиявг1аги   (ц1одорав вук1ине ккола)

                 7.Ц1одораб цо бет1ер нусго   (г1адалалда данде ч1ола)

                  8.Анц1ул борце,  (цин къот1е)
                 9.Гьудул нусгоги дагьав,  (тушман цоги г1емерав)

      10.Бах1арчилъиги намусги – к1иябго цадахъ бук1унеб,   (цоябниги билани, хадуб цоябги унеб)

       11.Щуго килищ биччан Тани, тамахаб хъат лъугьуна,  (щуябго данде къани, къвак1араб зар лъугьуна)

         12.Цо лах1заталда жанив бах1арчиги вахъунев,  цо лах1заталда жаниб   (чилъиги холеб) 

    3. Т1адкъай.                                                                 
         Командабаз рищизе ккола  цо вакил.  Гьес  ч1вазе кола дандиязе  рик1к1еналъ гьоркьор ругел бицанк1аби.  Гьедин иргадал.  Гьел бицанк1абазулъ ругел рик1к1енал  рице. 

          Масала:                                                              Слайд 17-24
1. Азарго сон баниги, херлъулареб жо.      (рак1)

2. Азарго х1ет1е бугеб билълъунареб жо.   (т1анса)

3. Г1одов ч1арав к1удадаца нусго т1имугъ рет1ун буго, гьесдаса т1имугъ бахъулесул бадиса маг1у чвахула.   (пер)

4. К1ал гьеч1еб, лъабго цаялъ хер кунеб.   (лъен)

5. Цо т1охда гъоркь  ункъо вац.    (стол)

6. Анкьго т1ала гьабун, т1ингъал рет1араб жо.  (пер)

7. Анлъго х1ет1е, к1иго бет1ер, цо рач1.   (рек1арав)

4.  Т1адкъай.                                                  Слайд  25-26
            Гьал рик1к1енал  раг1абаздалъун рит1ун хъвай.   

                                                  Щибаб бит1араб жавабалъе цо – цо балл.

   90,  2012  абилеб сон,  10-10  ц1алдохъан,  2  бергьана,   4/7   г1ечул,   100000,  2 000  000.

5.  Т1адкъай.

Учитель: Гьанже, жюриялъ  нужер х1алт1ул хал гьабизег1ан дицаги ц1алила маргьа-бицак1о.  Бищун цебе квер борхарас жаваб кьела ва гьесул командаялъе балл рик1к1ина. Рик1к1енал рихьизаре, разряд баян гьабе.
                                  Маргьа – бицанк1о                             Слайд  27
Вук1анила, вук1инч1ила цо херуч  Лъаг1елав вук1анила. Цо къоялъ г1алахалдеги вахъун, гьес т1ингъил къвалиниса х1анч1и роржине риччанила. Гьес ункъо нухалъ хьваг1анила, анц1ила к1иго х1инч1 боржун анила. Цо-цо хьваг1ун, лъаб-лъаб х1инч1 унаанила боржун..
  Т1оцебесеб лъабго х1инч1алъ г1зу, квач бач1анила бачун. Хадусеб лъабгоялъ куркьби хьваг1игун, г1азу бианила, г1урччинлъи бакканила, г1алах т1егьанила. Лъабабизе роржине риччарал х1анч1аз куркьби хьваг1игун, дунял баг1аранила, бакъ бух1анила, ролъ, пурч1ина барщанила. Ункъабизе биччараб лъабгояб боржунаго, дунял гьогьоманила, ц1орорал гьурал пузе лъугьанила, гъут1буздаса  т1амах г1одобе  гъанила.

   Херуч Лъаг1елас роржине риччарал х1анч1и г1адатиял х1анч1и рук1ун гьеч1о, гьезул щибалъул бук1ун буго ункъ-ункъ кваркьи, щибаб кваркьиялдаги бук1ун буго анкь-анкь х1ули.     Щиб гьеб?
6. Т1адкъай.                                             Слайд  28-29
              Гьал  предложениязулъ  х1учч ц1арал раг1аби кинаб каламалъул бут1аялъул кколел?

1. Нижеца к1ит1алаяб минаялъуб г1умру гьабула.

2. Ах1мадие щуйилаб щвана.

3. Асиятица гьаб т1ехь  к1иц1ул  ц1алана.

4. Г1ажаибал маргьабазулъ лъабголъи дандч1вала.

5. К1иц1ул к1иго ункъо буго.

     7.   Т1адкъай.                                                   Слайд  30
             Кинал рик1к1еназул ахиралдаса  - го  нахъе рехани, предметиял ц1арал лъугьунел? 
                                                                                    (къого – къ,  нусго – нус,  анкьго - анкь)
8.  Т1адкъай            Слайд   31

      Иргадал  командабаз  мац1алъул теориялдаса абила предложениял, гьоркьор рик1к1еналги ккезарун.

       Масала:  Авар мац1алда буго  10 каламалъул бут1а. (рик1к1уна).

    Х1ай ч1езабула цонигияб командаялъ жавабалъе инкар гьабидал.

  Х1асилал  гьарила.  Бергьараб командаялъе  шапакъатал кьела.  

